
Motivasiya yaddaşın mexanizmi ilə sıx qarşılıqlı əlaqədədir. Motivasiya, daxili metabolik tələbat və ətraf mühit amilləıinin təsirindən formalaşır.
Müxtəlif motivasiyalar nəticəsində formalaşan qalxan aktivləşdirici təsirlər beyindəki ayrı–ayrı neyronların protoplazmasında xüsusi zülal molekullarının genetik apparatının iştirakı ilə yayılır. Zülal molekullarının sintezinin mexanizmi əvvəlcədən möhkəmləndirmə, başqa sözlə, müvafiq tələbatın ödənilməsi ilə müəyyən olunur. Üstünlük təşkil edən motivasiyanın təsiri altında zülal molekulları, öz növbəsində müvafıq davranışın formalaşmasında iştirak edir. Bu zülal molekullarının sintezi zamanı yeridilən blokator təsirindən ləngiyir bunun nəticəsində motivasiyanın davranışa transformasiya edilməsi qabiliyyətini itirir. 
Məsələn, dovşanda lateral hipotalamusun «aclıq mərkəzini» elektrik cərəyanı ilə qıcıqlandırıb, qida motivasiyasını möhkəmləndirdikdən sonra zülal sintezinin blokatoru olan sikloheksimid yeritdikdə, bir neçə saat müddətində qida motivasiyasını ləngidir. Sikloheksimid həmçinin, heyvanlarda qazanılmış öz-özünü qıcıqlandırma reaksiyasını da blokada edir. Ventromedial hipotalamusun qorxu mərkəzinin qıcıqlandııması nəticəsində meydana çıxan müdafiə reaksiyası sikloheksimid yeritdikdə əvvəlcə yüngülləşir, lakin bir neçə saatdan sonra ləngiyir. 
Sikloheksimid fonunda beyinin yan mədəciyinə yeridilən pentaqastrin lateral hipotalamusun qıcıqlandırılması nəticəsində qida motivasiyasını bərpa edir. Başqa bir oliqopeptid AKTH4-10 öz–özünə qıcıqlandırmanı bərpa edir. Bradikinin isə sikloheksimid tərəfindən blokada olunan müdafiə reaksiyasını bərpa edir. 
Dovşanlarda lateral hipotalamusun qıcıqlandırılması zamanı baş verən qida reaksiyasını qastrinə uyğun immunoqlobinlər blokada edir.
Beləliklə, motivasiya oyanması aparıcı amil kimi iştirak edən heyvanlarda ilkin tələbatın nəticəsinin təmin olunmasını qabaqcadan görməsini formalaşdırır. 
Dovşanlar üzərində aparılan təcrübələrdə qida qəbulundan əvvəl onları xüsusi ritual hərəkətlərə 360° fırlanmağa öyrətmişlər. Hər bir belə hərəkəti qida verməklə möhkəmləndirmişlər. 30-40 dəfədən sonra heyvanlarda qazanılmış qida qəbulu reaksiyası yaranmışdır. Onlar hər dəfə eksperiment otağına daxil olduqda 360° fırlandıqdan sonra qida qəbul etmişlər. Bu vərdiş yarandıqdan sonra onların hər birinin lateral hipotalamus sahəsinə bipolyar elektrod bərkitmişlər.Elektrodun ucunu lateral hipotalarnusun o sahəsinə bərkitmişlər ki, onu qıcıqlandırdıqda tox heyvan əlavə nəzərə çarpacaq dərəcədə qida qəbul etmişdir. 
Təcrübələr heyvanları ritual qida qəbulu hərəkətlərinə öyrədən eksperimental kamerada aparılmışdır. 
Təcrübələıin nəticələıi bunları göstərmişdir. Bütün qidalandırılan heyvanlar eksperimental qəfəslərdə tam sakitlik vəziyyətində saxlanılmışdır. Lakin lateral hipotalamusu qıcıqlandırdıqda, onlar 360° fırlanmaqla ritual hərəkətlər etmişlər və qida olan qaba yaxınlaşaraq yemişlər. Təcrübələr onu göstərdi ki, tox heyvanlarda lateral hipotalamusun qıcıqlandırılması zamanı meydana çıxan üstünlük təşkil edən qida motivasiyası, həmin şəraitdə əvvəlcədən öyrədilmiş vəziyyətə gətirib çıxarır. Bu təcrübələr yaddaşdan vərdişin çıxarılmasında üstünlük təşkil edən motivasiyanın aparıcı əhəmiyyətə malik olduğunu göstərir. 
Üstünlük təşkil edən motivasiya yaddaşdan vərdişin çıxarılması ilə yanaşı həm də yaddaşda izin saxlanmasında da iştirak edir.

T.N.Onianinin rəhbərliyi ilə belə bir təcrübə aparılmışdır. İki yerə ayrılmış xüsusi kameraya ac dovşanı yerləşdirmişlər. Kameranın birinci hissəsində olan heyvanlar qida almamalı, ancaq işıq qıcığının yerini, soldan və ya sağdan olmasını müəyyənləşdirməli idilər. Bu kameranın ikinci hissəsində qida yerləşdirilməli idi. Kameranın ikinci hissəsinə keçməyə qapı mane olurdu. Təcrübə belə aparılırdı ki, sağ və ya sol tərəfdə olan işıq qıcığı verildikdən, müəyyən vaxt sonra 2-ci hissənin qapısı açılırdı və heyvan siqnal gələn tərəfdə qidalanırdı. Bunu məşq etdirməklə heyvanda dəqiq davranış yaratmışdılar. Sağ tərəfdəki lampanı yandırdıqda pişiklər qapı açılan kimi, tez sağdakı yemək olan qaba doğru, sol tərəfdəki lampanı yandırdıqda isə – sol tərəfdəki yemək olan qaba doğru qaçmışlar. Bundan sonra təcrübə daha da mürəkkəbləşdi. Siqnal verilən andan qapı açılana qədər vaxtın müddətini, reaksiya baş verən maksimal vaxtı təyin etmişlər. Düşünmək olardı ki, ac vəziyyətdə nəzərə çarpan qida motivasiyası zamanı keçən vaxt çox olmalı idi. Lakin bu vaxt heyvanın doyma dərəcəsinə, əsas tələbatlarının ödənilməsinə və üstünlük təşkil edən motivasiyanın azalmasına görə nəzərə çarpan dərəcədə qısalmışdı. 
Beləliklə, məqsədyönlü davranış aktının sistemli təşkilində motivasiyalar aparıcı amil kimi iştirak edərək yaddaşda təcrübəni möhkəmləndirir, məqsədə çatmağın qarşısındakı maneəni aradan qaldırır və nəhayət, yaddaşdan təplanmış vərdişlərin tez çıxarılmasını təmin edir. 
Bundan əsas praktiki tövsiyə meydana çıxır ki, nəzərə çarpan motivasiya zamanı yada salma həmişə müvəffəqiyyətli olur. Daha çox əhəmiyyətə malik olan fikir yada salınır. 

